
Pe piggiä l’appuntamento

Dall’oggetto do sò chêu.



20

Pe-i sedili all' Accassêua

E pe-e mûägie da çittâe

Stan a fä da parissêua

E servette invexendâe.



21

E finchè no vegne nêutte

Mai de là no se ne van,

Bâelle paxe, chêutte, chêutte,

Pe tornäghe all’indoman.








O MAINÂ DE PARTENZA





1

Parto, addio mâe ben diletto,

Me ne vaggo a navegâ:

E’n sce l’erboo de trinchetto

Te salûo d’in mezo a- mâ!



2

Veddo i monti da mâe Zena,

Veddo i âegue, veddo o çê,

Che de giorno in bâella scena

Un festin forman de lê.



3

Mentre scrêuvo a mâe casetta

Donde sbattan i lensêu

Penso sempre a-a mâe Ninnetta

E me spaxima o mâe chêu.



4

A Lanterna da-i mâe êuggi

Quande veggo scomparï

Mi me pä tra quelli schêuggi

A mâe Ninna de senti.

